
শ্ৰীশ্ৰীশঙ্কৰদেৱ-মাধৱদেৱ চৰিত।





পঢ়িলন্ত আৰো শ্লোক তাৰাকে শুনাই।

দ্বিজবন্ধু (১) সবে বেদ পঢ়িবে নপাই॥

হেন শুনি তাৰা বােলে দ্বিজ বন্ধুগণ।

নপাৱে পঢ়িব বেদ স্বৰূপ বচন॥

শঙ্কৰে বোলন্ত দ্বিজ বন্ধু বুলি কাক

শুনি যেন জানে তাৰা কহিলেক তাক॥৫৩৷৷

শঙ্কৰে বােলন্ত দ্বিজ বন্ধু ইয়াে হয়।

আৰো কিছু আছে তাৰ কহিয়ে নির্ণয়॥

আৰ দ্বিজ বন্ধু কোন কৈবে নপাৰিল ।

শঙ্কৰদেৱত পুনু তাৰায়ে পুছিল ॥৫৪॥

আৰ কাক বােলে দ্বিজ বন্ধু কোঁৱা তুমি।

বিচাৰ কৰিয়া আৰ নপাইলাহোঁ আমি॥

শঙ্কৰে বােলন্ত মই কহিবোঁ কিসক।

আসি আছ তােৰা জিনিবাক পণ্ডিতক ॥৫৫॥

আকে যে না জানা চিনিবাহা কেন মত।

ভঙ্গ মানা বােলা মই কহোঁ স্বৰূপত॥

হেন শুনি তাৰা সবে বচন বােলয়।

গুৰুত পুছিয়া কালি কহিবো নিশ্চয় ॥৫৬॥

এক কথা পুছোঁ কহিয়ােক মহাশয়।

তুমি বা শঙ্কৰ ৰাজা কহিয়া আছয় ॥

শঙ্কৰ বোলন্ত মই নুহিকো শঙ্কৰ।

ৰাজাৰ সেৱক মই এজন লস্কৰ ॥৫৭॥









(১) দ্বিজবন্ধু—তলখাপৰ ব্ৰাহ্মণ

ব্যৱহাৰৰ চৰ্তাৱলীত বিস্তাৰিত ভাবে চাওক।

